
Ua Vajtswv tsaug vim txhua yam dejnum uas kuv ua yog nws foom pub rau kuv ua. Lub 5 hli 2018 no kuv tau 

pom ntau yam txog kev ua Vajtswv dejnum pab cov menyuam yau, kuv zoo siab tias tau ua tes dejnum no, 

tiam sis muaj ntau yam uas nrog cov menyuam tu siab thiab vim tias muaj ntau tus menyuam yog menyuam 

nruag ces thaum lawv nov tias muaj chaw nyob es tau mus kawmntawv thiab,no ces lawv cia li tuaj nyob 

ntawm Homphav es tau mus kawm ntawv, qhov uas lawv tuaj no, yog cov kwvtij tsheeb ze coj lawv tuaj 

xwb,lawv yeej tsom nyem heev li, cov menyuam no lawv twb tsis paub tias puas yuav muaj leej tws pab lawv 

rau tej nqi uas yuav tau them, lawv tuaj nyob ntawm Homphav no los yeej tsis muaj nyiaj them nqi yeej tsis 

muaj nyiaj mus noj su tom tsev kawm ntawv li thiab, tiam sis lawv xav kawm ntawv heev ces lawv thiaj li tuaj 

nyob ntawm Homphav no saib puas yuav nrhiav tau kev pab rau lawv. ces lawv cia li tuaj lawm xwb. Kuv 

hais li no yog leej tws xav pab los yog xav paub ntxiv txog cov menyuam nruag no ntxiv. Ces  hu xovtooj los 

yog email nrog kuv tham tau nawb. 

Lub hli no kuv tau mus qhia ntawv hmoob rau cov menyuam uas nyob rau ntawm Homphav Hiabnias txhua 

hnub Vasxaum, thiab kuv tseem yuav qhia lawv ntxiv musk om lawv paub sau thiab nyeem tau ntawv hmoob 

kom cov menyuam no lawv thiaj li yuav paub sau thiab nyeem kom coj mus qhia tau rau lwm tus thiab, tsi tas 

li xwb lub hli no kuv tau ua tus uas xa kuv pojniam thiab Niam xibhwb Foomtsav tub, ob tus mus ua dejnum 

rau tom Homphav Hiabnias, xws li peb tau yuav ib cov kivcua mus rau cov menyuam tom Homphav Hiabnias 

tau siv, peb yuav ob pe blub tswb coj mus lo rau tom Homphav Hiabnias kom tau siv hu cov menyuam, thiab 

tau yuav av coj los qhia cov menyuam lawv cog zaub kom thaum zaub loj zoo tuaj lawm ces thiaj li yuav pab 

tau rau lawv kev noj haus thiab. 

Yog leej muaj kev xav tias yuav xav pab cov menyuam nruag no los hais qhia tuaj nrog kuv tham, thiab yog 

leej tws xav tias yuav xav tuaj pab peb ua tej yam dejnum no los thov hais qhia tuaj rau kuv paub, es peb mam 

sib tham ntxiv. 

   

 



Thov sawvdaws pab Thov Vajtswv rau:: 

1. kom peb nrhiav tau kev pab rau cov menyuam. 

2. Kom muaj tus tuaj qhia lus Meskas rau cov menyuam tom Hophav Hiabnias, vim tam sim no tsis 

muaj leejtws qhia lus mekas rau cov menyuam. 

3. Kom cov menyuam tom Homphav Hiabnias txawj sib hlub sib pab. 

4. Kom peb kev ua dejnum nyob rau sab tim no yuav dws mus tau zoo raws li lub hom phiaj. 

Email:: hangsuphan@gmail.com 

Xovtooj:: 097-9927735, 085-7178622 

